
2026KO UZTAILAREN 23AN EGINDAKO
OHIKO UDALBATZAREN BILKURAKO AKTA

BERTARATUAK

Alkate-Lehendakaria

Agurtzane Solaberrieta Mesa

Zinegotziak

Ainhoa Arrozpide Landa
Iratxe Begiristain Otegi
Xabier Aranburu Leiva

Jose Maria Lizaso Azconobieta
Oskar Santamaria Picabea

Maialen Iñarra Arregi
Xabier Otxoa Muñoz

Josune Urkola Larrarte
Petra Romero Pozo

Idazkaria: Leire Ucin Soraluze.

Ez dira bertaratu: Jon Mikel Azpiazu Zubeldia eta Ivan Iriondo Axpe.

Usurbilen,  2026ko  uztailaren  23an  arratsaldeko  18:00etan,  Udaletxeko  Pleno  Aretoan, 
Usurbilgo Udaleko ohiko Udalbatza Plenoa egiteko goian adierazten direnak lehen deialdian 
bildu dira.

Bertaratuak  bezala  goian  agertzen  diren  zinegotziak  batzarkide  direlarik,  Agurtzane 
Solaberrieta Mesa izan da batzarburua.

Arratsaldeko 18:00etan batzarrari hasiera eman zaio.

1.- 2026KO EKAINAREN 25EKO AKTA ONARTZEA.

Batzarkideek 2026ko ekainaren 25eko bilkurako akta aho batez onartu dute.

2.-  ALKATETZAKO DEKRETU HAUEN BERRI  EMATEA:  2026KO EKAINAREN 16TIK 
UZTAILAREN 10ERA (2026/940-2026/1072).

Alkatetzak  2026ko  ekainaren  16tik  uztailaren  10era  bitartean  (2026/940-2026/1072) 
egindako dekretuen berri eman zaie bertaratutakoei.

Zinegotziak jakinaren gainean geratu dira.

3.-  2027 URTERAKO HERRIKO JAIEGUNA IZENDATZEA (2026IJAI0001).

Puntu hau batzorde informatzaile batek diktaminatu gabe datorrenez, batzarkideek aho batez 
berretsi dute gaiaren urgentzia eta gai-zerrendan txertatzea.

Jarraian, alkatearen ebazpen proposamena aztertu dute eta aho batez onartu dute, honela 
dio:

“2026ko uztailaren 16ko Euskal Herriko Aldizkari Ofizialean argitaratu da 90/2026 dekretua, 
ekainaren  9koa,  Euskal  Autonomia  Erkidegoko  langileen 2027.  urteko  jaiegunen  egutegi 
ofiziala onartzen duena.

Euskal Autonomia Erkidegoan jaieguntzat hartuko dira lan ondorioetarako (ordainduak eta 
berreskuraezinak izango dira) urteko igande guztiak eta ondorengo jaiegunak:

• Urtarrilak 1 (Urte Berri eguna).
• Urtarrilak 6 (Jaunaren Agerkundea).
• Martxoak 25 (Ostegun Santua).
• Martxoak 26 (Ostiral Santua).
• Martxoak 29 (Pazko Astelehena).
• Maiatzak 1 (Lanaren Eguna).
• Urriak 7 (Euskadiko lehen Gobernuaren urteurrena).
• Urriak 12 (Espainiako Jai Nazionala).
• Azaroak 1 (Santu Guztien Eguna).
• Abenduak 6 (Konstituzio eguna).
• Abenduak 8 (Andre Maria Sortzez Garbiaren Eguna).
• Abenduak 25 (Eguberri Eguna).

Aipatu dekretuaren bigarren artikuluan xedatzen da tokian tokiko jaietako bi egun ere jaiegun 
izango direla. Horietako bat Gipuzkoako udalerri guztietan aplikatuko den tokiko jaia izaten 
da eta bestea udalerri bakoitzekoa udalek finkatzen dutena.

Udalek,  dekretua  argitaratu  eta  hurrengo  egunetik  zenbatzen  hasita,  hilabeteko  epean 
aurkeztu behar dituzte proposamenak lurralde-ordezkaritzan.

Aurreko guztia eta alkatearen ebazpen proposamena kontuan hartuta, Udalbatzarrak honako 
erabakia hartu du:

ERABAKIA

Lehena: 2027ko uztailaren 2a (ostirala) Santixabel Eguna herriko jaieguna izatea.

Bigarrena:  erabaki  honen  berri  Gipuzkoako  Lan  eta  Enplegu  Lurralde  Ordezkaritzari 
ematea.”

Honela izan da bozketa:

Alde:  Agurtzane Solaberrieta Mesa,  Ainhoa Arrozpide Landa, Iratxe Begiristain Otegi, 
Xabier Aranburu Leiva, Jose Maria Lizaso Azconobieta,  Oskar Santamaria Picabea, 
Maialen Iñarra Arregi, Xabier Otxoa Muñoz, Josune Urkola Larrarte eta Petra Romero 
Pozo.

Beraz, erabakia aho batez hartu da.

4.- 2026-2028 DIRULAGUNTZEN PLAN ESTRATEGIKOAREN 2026KO ERANSKINAREN 
ALDAKETA ONARTZEA (2026EKDG0001).

Batzarkideek  Antolaketa  batzorde  informatzailearen  irizpena  aztertu  dute  eta  aho  batez 
onartu dute, honela dio:

“AURREKARIAK

Usurbilgo  Udalbatza  Plenoak  2025eko  azaroaren  26ko  bilkuran  onartu  zuen  2026-2028 
aldirako Usurbilgo Udaleko Dirulaguntzen Plan Estrategikoa.

Orain Dirulaguntzen Plan Estrategikoko (2026-2028) 2026ko eranskinaren aldaketa onartzea 
proposatzen da.

Antolaketa batzordeak, 2026ko Uztailaren 15eko bilkuran aztertu ondoren, aho batez onartu 
du, ondorengo bozkak eman direlarik:

Aldeko botoak: Iratxe Begiristain, Agurtzane Solaberrieta,  Joxe Mari  Lizaso, Josune 
Urkola eta Petra Moreno.

Antolaketa batzordearen irizpena kontuan hartuta, Udalbatzarrak honako erabakia hartu du:

ERABAKIA

Lehena: 2026-2028  Dirulaguntzen  Plan  Estrategikoaren  2026ko  eranskinaren  aldaketa 
onartzea.

Bigarrena: Gipuzkoako Aldizkari Ofizialean erabaki hau argitaratzea.”

Honela izan da bozketa:

Alde:  Agurtzane Solaberrieta Mesa,  Ainhoa Arrozpide Landa, Iratxe Begiristain Otegi, 
Xabier Aranburu Leiva, Jose Maria Lizaso Azconobieta,  Oskar Santamaria Picabea, 

Maialen Iñarra Arregi, Xabier Otxoa Muñoz, Josune Urkola Larrarte eta Petra Romero 
Pozo.

Beraz, erabakia aho batez hartu da.

5.-  ERTZAINTZA  ETA  UDALTZAINGOA  ELKARLANEAN  ARITZEKO  EAEKO 
ADMINISTRAZIO  OROKORRAREN  (SEGURTASUN  SAILAREN  BITARTEZ)  ETA 
USURBILGO  UDALAREN  ARTEKO  LANKIDETZA  HITZARMENA  ONARTZEA 
(2026HITZ0011).

Batzarkideek  Antolaketa  batzorde  informatzailearen  irizpena  aztertu  dute  eta  aho  batez 
onartu dute, honela dio:

“Ikusirik

2021eko  azaroan  Euskal  Autonomia  Erkidegoko  Administrazioaren  eta  Udalaren  arteko 
Lankidetza Hitzarmen Markoa sinatu zen, Ertzaintza eta Udaltzaingoa elkarlanean aritzeko. 
Lankidetza hitzarmen honen indarraldia amaitu da.

Elkarlanari jarraipena emateko, lankidetza hitzarmen berria sinatzea proposatu du Eusko 
Jaurlaritzako Segurtasun Sailak.

Bestalde, Euskadiko autonomia erkidegoko administrazio orokorraren (segurtasun sailaren 
bidez) eta erkidego horretako udalen artekoa, koordinazio eta lankidetza polizialaren arloan 
segurtasun  saileko  irrati-komunikazioen  sarean  integratzeko  (Tetra  enbor  Sarea  Sarea) 
hitzarmena onartu behar da.

Euskal polizia-eredua Euskadiko Poliziak osatzen du, eta hori Ertzaintzak eta Euskadiko 
udalerrietako udaltzaingoek osatzen dute.

Talde bakoitzari esleitu zaizkion funtzioei dagokionez, ereduaren koherentzia sustatzeko, 
beharrezkoa da polizia-kidegoak elkarren osagarri  izateko formulak bilatzea,  elkarrekiko 
harremana eta lankidetza erraztuko duten mekanismoa ezarriz.

Euskadiko Segurtasun Publikoaren Sistema Antolatzeko ekainaren 28ko 15/2012 Legearen 
42. artikuluaren eta ondorengoen arabera, betebehar hauek dituzte bi-polizia-kidego horiek: 
elkarri laguntza eta informazioa ematea; biek erabiltzeko komunikazio-sare bat sortu eta 
mantentzea  eta  komunikazio-zentralen  interkonexioa  erraztea:  udaltzaingoa  Euskadiko 
Poliziaren  Datu  Bilketarako  Zentroan  integratzeko  neurriak  hartzea;  polizia-instalazioen 
erabilera  partekatuari  eta  zerbitzu  komunak  sortzeari  bidea  ematea,  eta  dokumentu, 
inprimaki eta formulario komunen erabilera sustatzea.

Kontuan harturik

Idazkariaren txosten juridikoa.

Gaia  Antolaketa  batzordean  2026ko  uztailaren  15ean  egindako  batzordean  aho  batez 
onartu da, ondorengo bozkak eman direlarik:

- Aldeko botoak: Iratxe Begiristain, Agurtzane Solaberrieta, Joxe Mari Lizaso, Josune 
Urkola eta Petra Romero.

Antolaketa batzordearen irizpena kontuan hartuta, Udalbatzarrak honako erabaki hartu du:

ERABAKIA

Lehena:  Ertzaintza  eta  Udaltzaingoa  elkarlanean  aritzeko  EAEko  Administrazio 
Orokorraren  (Segurtasun  sailaren  bitartez)  eta  Usurbilgo  Udalaren  arteko  lankidetza 
hitzarmena onartzea.

Bigarrena: Alkatea baimentzea hitzarmena sinatzeko.”

Honela izan da bozketa:

Alde:  Agurtzane Solaberrieta Mesa,  Ainhoa Arrozpide Landa, Iratxe Begiristain Otegi, 
Xabier Aranburu Leiva, Jose Maria Lizaso Azconobieta,  Oskar Santamaria Picabea, 
Maialen Iñarra Arregi, Xabier Otxoa Muñoz, Josune Urkola Larrarte eta Petra Romero 
Pozo.

Beraz, erabakia aho batez hartu da.

6.-  EUSKADIKO  AUTONOMIA  ERKIDEGOKO  ADMINISTRAZIO  OROKORRAREN 
(SEGURTASUN  SAILAREN  BIDEZ)  ETA  ERKIDEGOKO  HORRETAKO  UDALEN 
ARTEKOA,  KOORDINAZIO ETA LANKIDETZA POLIZIAREN ARLOAN,  SEGURTASUN 
SAILEKO  IRRATI-KOMUNIKAZIOEN  SAREAN  INTEGRATZEKO  (TETRA  ENBOR 
SAREA) HITZARMENA ONARTZEA (2026HITZ0011).

Batzarkideek  Antolaketa  batzorde  informatzailearen  irizpena  aztertu  dute  eta  aho  batez 
onartu dute, honela dio:

“Ikusirik

2021eko  azaroan  Euskal  Autonomia  Erkidegoko  Administrazioaren  eta  Udalaren  arteko 
Lankidetza Hitzarmen Markoa sinatu zen, Ertzaintza eta Udaltzaingoa elkarlanean aritzeko. 
Lankidetza hitzarmen honen indarraldia amaitu da.

Elkarlanari jarraipena emateko, lankidetza hitzarmen berria sinatzea proposatu du Eusko 
Jaurlaritzako Segurtasun Sailak.

Bestalde, Euskadiko autonomia erkidegoko administrazio orokorraren (segurtasun sailaren 
bidez) eta erkidego horretako udalen artekoa, koordinazio eta lankidetza polizialaren arloan 
segurtasun  saileko  irrati-komunikazioen  sarean  integratzeko  (Tetra  enbor  Sarea  Sarea) 
hitzarmena onartu behar da.

Euskal polizia-eredua Euskadiko Poliziak osatzen du, eta hori Ertzaintzak eta Euskadiko 
udalerrietako udaltzaingoek osatzen dute.

Talde bakoitzari esleitu zaizkion funtzioei dagokionez, ereduaren koherentzia sustatzeko, 
beharrezkoa da polizia-kidegoak elkarren osagarri  izateko formulak bilatzea,  elkarrekiko 
harremana eta lankidetza erraztuko duten mekanismoa ezarriz.

Euskadiko Segurtasun Publikoaren Sistema Antolatzeko ekainaren 28ko 15/2012 Legearen 
42. artikuluaren eta ondorengoen arabera, betebehar hauek dituzte bi-polizia-kidego horiek: 
elkarri laguntza eta informazioa ematea; biek erabiltzeko komunikazio-sare bat sortu eta 
mantentzea  eta  komunikazio-zentralen  interkonexioa  erraztea:  udaltzaingoa  Euskadiko 
Poliziaren  Datu  Bilketarako  Zentroan  integratzeko  neurriak  hartzea;  polizia-instalazioen 
erabilera  partekatuari  eta  zerbitzu  komunak  sortzeari  bidea  ematea,  eta  dokumentu, 
inprimaki eta formulario komunen erabilera sustatzea.

Kontuan harturik

Idazkariaren txosten juridikoa.

Gaia  Antolaketa  batzordean  2026ko  uztailaren  15ean  egindako  batzordean  aho  batez 
onartu da, ondorengo bozkak eman direlarik:

- Aldeko botoak: Iratxe Begiristain, Agurtzane Solaberrieta, Joxe Mari Lizaso, Josune 
Urkola eta Petra Romero.

Antolaketa batzordearen irizpena kontuan hartuta, Udalbatzarrak honako erabaki hartu du:

ERABAKIA

Lehena: Euskadiko Autonomia Erkidegoko Administrazio Orokorraren (Segurtasun Sailaren 
bidez)  eta  Erkidegoko  horretako  udalen  artekoa,  koordinazio  eta  lankidetza  poliziaren 
arloan, Segurtasun Saileko irrati-komunikazioen sarean integratzeko (Tetra Enbor Sarea 
Sarea) hitzarmena onartzea.

Bigarrena: Alkatea baimentzea hitzarmena sinatzeko.”

Honela izan da bozketa:

Alde:  Agurtzane Solaberrieta Mesa,  Ainhoa Arrozpide Landa, Iratxe Begiristain Otegi, 
Xabier Aranburu Leiva, Jose Maria Lizaso Azconobieta,  Oskar Santamaria Picabea, 

Maialen Iñarra Arregi, Xabier Otxoa Muñoz, Josune Urkola Larrarte eta Petra Romero 
Pozo.

Beraz, erabakia aho batez hartu da.

7.- USURBILGO UDALA ETA UDARREGI IKASTOLAREN ARTEKO 0-3 HAUR-ESKOLA 
ZERBITZUARI  DAGOKION   KONTRATUAREN  AMAIERA  DELA  ETA,  KALTE-
ORDAINAK ONARTZEA (2024LIRZ0001).

Batzarkideek  Antolaketa  batzorde  informatzailearen  irizpena  aztertu  dute  eta  aho  batez 
onartu dute, honela dio:

“Udalbatzarrak, 2026ko ekainaren 25ean egindako bileran  honako erabakia hartu du:

Lehena: Udarregi Ikastolak eta Usurbilgo Udalak 0-3 haur-eskola zerbitzuari dagokion 
kontratua 2026ko abuztuaren 30ean amaitzea, bi aldeen adostasunarekin.

Bigarrena: Hamabost eguneko epea irekitzea Usurbilgo Udalak eta Udarregi Ikastolak 
kontratuaren etetearen ondorioak adostu ditzaten.

Negoziazio  epe horretan  hainbat  bilera  egin  dira  Udarregiko  zuzendaritza,  eta  Usurbilgo 
Alkate eta teknikariekin, kontratuaren amaiera dela eta, kalte-ordainak zehazteko.

Honako kalte-ordainak zehaztu dira:

• Subrogatu ez den administrariaren soldataren herena: 17.047,98 Eur
• Egitura-kostuak eta gastu orokorren %5: 571,35 Eur
• Kontratua etetearen ondorioz kontratatutako lege-aholkularia: 4.475,65 Eur
• Lortu gabeko irabazi industriala: 27.905,02 Eur

Espedientean dauden dokumentuak

• Hezkuntza teknikariaren txostena
• Idazkariaren txostena
• Kontuhartzailearen fiskalizazio txostena

Gaia 2026ko uztailaren 15ean egindako Antolaketa Batzordean aztertu ondoren aho batez 
onartu da ondorengo bozkak eman direlarik:

-  Aldeko botoak:  Iratxe Begiristain,  Agurtzane solaberrieta,  Joxe Mari  Lizaso,  Josune 
Urkola eta Petra Romero.

Antolaketa batzordearen irizpena kontuan hartuta, Udalbatzarrak honako erabaki hartu du:

ERABAKIA

Lehena: Usurbilgo Udalak Udarregi ikastolarekin indarrean daukan kontratua aldez aurretik 
(2026ko abuztuaren 30ean) amaitzearen ondorioz, 50.000 euroko kalteordaina ordaintzea.

Bigarrena: Ordainketa 1 5200.227.326.00.04 2026 (2758) partidatik egitea.

Hirugarrena: Interesdunari erabakiaren berri ematea.”

Honela izan da bozketa:

Alde:  Agurtzane Solaberrieta Mesa,  Ainhoa Arrozpide Landa, Iratxe Begiristain Otegi, 
Xabier Aranburu Leiva, Jose Maria Lizaso Azconobieta,  Oskar Santamaria Picabea, 
Maialen Iñarra Arregi, Xabier Otxoa Muñoz, Josune Urkola Larrarte eta Petra Romero 
Pozo.

Beraz, erabakia aho batez hartu da.

8.-  HAURRESKOLAK  PARTZUERGOAREN  ETA  USURBILGO  UDALAREN  ARTEKO 
LANKIDETZA-HITZARMENA  ONARTZEA,  UDAL  HAUR-ESKOLAREN  INTEGRAZIOA 
ETA LANGILEEN SUBROGAZIOA GAUZATZEKO (2026IDOR0004).

Batzarkideek  Antolaketa  batzorde  informatzailearen  irizpena  aztertu  dute  eta  aho  batez 
onartu dute, honela dio:

“AURREKARIAK

2026ko otsailaren 5ean, 2026/224 Alkatetza Dekretu bidez, Haurreskolak Partzuergoaren eta 
Usurbilgo Udalaren arteko Jarduketa Protokolo Orokorra onartu zen,  udal  haur-eskolaren 
integrazio-prozesuari ekiteko.

Jarduketa  Protokolo  Orokorrean  jasotakoaren  arabera,  Haurreskolak  Partzuergoan 
integrazioa formalizatzeko, lankidetza-hitzarmen espezifikoa sinatu behar da, bertan jasoz 
alderdien  konpromisoak,  instalazioen  erabilera,  zerbitzuaren  kudeaketa  eta  langileen 
integrazioari buruzko baldintzak.

Haurreskolak  Partzuergoaren  integrazio-baldintzen  arabera,  udal  haur-eskolak  kanpo-
erakunde baten bidez kontratatutako lan-kontratuko langileak baditu,  langile  horiek  aldez 
aurretik udalaren antolamendu-egituran integratu behar dira.

Horretarako, 2026ko ekainaren 25ean egindako Osoko Bilkuran hasierako onarpena eman 
zitzaion udalaren plantilla organikoa aldatzeko espedienteari, udal haur-eskolan lanean ari 
diren zazpi (7) hezitzaileak udal langile bihurtzeko.

Aipatutako hasierako onarpenaren iragarkia Gipuzkoako Aldizkari Ofizialean argitaratu zen 
2026ko uztailaren 1ean, eta alegazioak aurkezteko epea 2026ko uztailaren 22an amaituko 
da.

Une  honetan  plantilla  organikoaren  aldaketa  ez  dago  behin  betiko  onartuta;  beraz, 
Haurreskolak Partzuergoan integrazioa eta langileen subrogazioa gauzatzeko ezinbesteko 
aurretiazko baldintza da aipatutako aldaketaren behin betiko onarpena.

Haurreskolak  Partzuergoaren  Estatutuetako  33.  artikuluaren  arabera,  udalerri  bat 
Partzuergoan  sartzeko  beharrezkoa  da  udal  organo  eskudunak  hartutako  erabakia,  eta 
erabaki horren bidez Estatutuak eta Partzuergoak ezarritako baldintzak onartu behar dira.

Idazkariak espedientean jasotako legezkotasun-txostena egin du, eta bertan adierazten du 
Haurreskolak  Partzuergoan  sartzeko,  Estatutuak  onartzeko  eta  lankidetza-hitzarmena 
onartzeko eskumena Usurbilgo  Udaleko  Osoko Bilkurari  dagokiola,  korporazioko legezko 
kideen gehiengo osoz.

OINARRI JURIDIKOAK

• Euskadiko Toki Erakundeei buruzko apirilaren 7ko 2/2016 Legea.
• Toki Araubidearen Oinarriak arautzen dituen apirilaren 2ko 7/1985 Legea.
• Sektore Publikoaren Araubide Juridikoari buruzko urriaren 1eko 40/2015 Legea.
• Langileen  Estatutuaren  testu  bategina  onartzen  duen  urriaren  23ko  2/2015 

Legegintzako Errege Dekretuaren 44. artikulua.
• Haurreskolak Partzuergoaren Estatutuetako 33. artikulua.

Gaia 2026ko uztailaren 15ean egindako Antolaketa Batzordean aztertu eta aho batez onartu 
da, ondorengo bozkak eman direlarik:

Aldeko botoak: Iratxe Begiristain, Agurtzane Solaberrieta,  Joxe Mari  Lizaso, Josune 
Urkola eta Petra Moreno.

Horregatik  guztiagatik  eta  Idazkariak  egindako  legezkotasun-txostarekin  bat  etorriz, 
Udalbatzarrak honako erabakia hartu du:

ERABAKIA

Lehena: Usurbilgo Udala Haurreskolak Partzuergoan integratzea onartzea, 0-2 urte bitarteko 
haurrei  zuzendutako  haur-eskolaren  kudeaketa  integrala  Haurreskolak  Partzuergoaren 
esparruan gauzatzeko.

Bigarrena: Haurreskolak  Partzuergoaren  Estatutuak  onartzea,  udalerria  Partzuergoaren 
antolaketa- eta funtzionamendu-araubideari atxikitzeko.

Hirugarrena: Haurreskolak Partzuergoko ordezkari Xabier Aranburu Leiva izendatzea.

Laugarrena: Haurreskolak  Partzuergoaren  eta  Usurbilgo  Udalaren  arteko  lankidetza-
hitzarmena (bi  eranskinak barne)  onartzea,  udal  haur-eskolaren integrazioa,  zerbitzuaren 
kudeaketa eta langileen integrazioa arautzeko.

Bosgarrena: Haurreskolak  Partzuergoan  udal  haur-eskolako  langileen  subrogazioa  eta 
integrazioa  udalaren  plantilla  organikoaren aldaketaren  behin  betiko  onarpenaren mende 
uztea,  zazpi  (7)  hezitzaileak  udal  langile  gisa  integratzeko  prozedura  amaitu  dadin. 
Subrogazio horrek 2026ko irailaren 1etik aurrera izango ditu ondorioak, betiere aurretiazko 
baldintza hori beteta badago.

Seigarrena: Plantilla  organikoaren  aldaketa  behin  betiko  onartu  ondoren,  eta  betiere 
Haurreskolak  Partzuergoak  ezarritako  baldintzak  betetzen  direla  egiaztatuta,  udal  haur-
eskolan  lanean  ari  diren  langileak  Haurreskolak  Partzuergoan  subrogatzea,  Langileen 
Estatutuaren 44. artikuluan eta aplikatu beharreko araudian ezarritakoaren arabera.

Zazpigarrena: Alkateari  ahalmena  ematea  beharrezkoak  diren  izapideak  egiteko,  eta 
bereziki  Haurreskolak  Partzuergoarekin  lankidetza-hitzarmena  sinatzeko  eta  langileen 
subrogazioa gauzatzeko behar diren jarduketak egiteko.

Zortzigarrena: Erabaki honen berri ematea Haurreskolak Partzuergoari.”

Honela izan da bozketa:

Alde:  Agurtzane Solaberrieta Mesa,  Ainhoa Arrozpide Landa, Iratxe Begiristain Otegi, 
Xabier Aranburu Leiva, Jose Maria Lizaso Azconobieta,  Oskar Santamaria Picabea, 
Maialen Iñarra Arregi, Xabier Otxoa Muñoz, Josune Urkola Larrarte eta Petra Romero 
Pozo.

Beraz, erabakia aho batez hartu da.

9.- GALDERA ETA ESKAERAK.

Ez dago galdera edo eskaerarik.

Alkateak jakinarazi du Leire Ucin idazkariaren azken plenoa izango dela hau, Beasaingo 
Udalean hasiko baita irailaren 1ean. Udal honetan egon den bitartean egindako lana eskertu 
dio.

Era berean, alkateak jakinarazi du Usurbilgo Udaleko idazkari postua jabetzan duen Garazi 
Etxeberria irailaren 14an inkorporatuko dela bere lanpostura.

Eztabaidarako gaiak amaiturik, alkateak batzarraldia bukatutzat eman du arratsaldeko 
18:25ean.  Eta  aztertutakoa  eta  erabakitakoa  jasota  gera  dadin  akta  hau  jaso  da, 
idazkariak izenpetuz, alkatearen oniritziarekin.

